Տ Ե Ղ Ե Կ Ա Ն Ք
​​​«Սպա​ռազինությունը, ռազմական տեխնիկան ու ռազ​մա​​կան նշանակության այլ նյութա​տեխ​նիկական միջոցները հետագա շահագործման համար ոչ պիտանի ճանաչելու, դուրս գրելու և դրանց օտարման կամ ոչնչացման կարգը հաստատելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից ներկայացված առաջարկությունների վերաբերյալ
	1. Արդարադատության նախարարություն
	27.07.2023թ.

	
	N /27.2/34469-2023

	1. Նախագծի 1-ին կետով հաստատվող հավելվածի (այսուհետ՝ Հավելված) 2-րդ կետի 3-րդ ենթակետերում անհրաժեշտ է հստակեցնել «հատուկ նշանակության նյու​թեր և դրանց արտադրության համար նախատեսված հատուկ սարքավորումներ», իսկ նույն կետի 17-րդ ենթակետում «դաստիրակության տեխնիկական միջոցներ» ձևակերպումները:
	Ընդունվել է
2-րդ կետը խմբագրվել է:

	2. Հավելվածի 3-րդ կետի 1-ին ենթակետով նախատեսվում է, որ «ՌՏ-ն ու ռազմական նշանակության այլ նյութատեխնիկական միջոցները հե​տա​գա շահագործման համար ոչ պիտանի են ճանաչվում, եթե դրանք հետագա շահագործման համար ոչ պիտանի են դարձել լրիվ ֆիզիկական մաշ​վածության, վթարների, տարերային աղետների, ռազմական գործողությունների, շա​հա​գործ​ման կանոնների խախտման հետևանքով, շահագործման և պահպանման ժամ​կետ​​ները լրանալու պատճառներով առկա է չվերականգնվող վնասվածք և այլ նմանա​տիպ պատճառ​ներով»:
Վերոնշյալի կապակցությամբ հայտնում ենք, որ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 4-րդ մասը համաձայն որի՝ Եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» կամ «ու» շաղկապը, կամ դրանք չեն կարող բաժանվել ստորակետով կամ կետադրական այլ նշանով, և նույն հոդվածի 3-րդ մասը համաձայն որի՝ Նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում` նշված նորմի կիրառումը պայմանավորված է «կամ» շաղկապով բաժանված պայմաններով, (…) գտնում ենք, որ Հավելվածի 3-րդ կետի 1-ին ենթակետով նախատեսվող կարգավորման մեջ, նորմի կիրառումն ապահովելու համար թվարկված պայմանները անհրաժեշտ միմյանցից բաժանել «կամ» շաղկապով:

	Ընդունվել է
3-րդ կետը խմբագրվել է:

	4. Հավելվածի 11-րդ կետով նախատեսվում, որ «Ս և ՌՏ-ն ու ռազմական նշանակության այլ նյութատեխնիկական միջոցները շա​հա​գործման համար ոչ պիտանի ճանաչելու և անհրաժեշտ փաստա​թղթերը ձևակերպելու նպատակով տվյալ Ս և ՌՏ-ն ու ռազմական նշանակության այլ նյութատեխնիկական միջոցները հաշվառող և շահագործող ՀՀ ՊՆ ստորաբաժանման հրամանատարի (պետի) հրամանով ստեղծվում է Ս և ՌՏ-ի ու ռազմական նշանակության այլ նյութատեխնիկական միջոցների դուրսգրման (ոչնչացման) հանձնաժողով»: 

Վերոգրյալի կապակցությամբ հայտնում ենք, որ Նախագծով նախատեսված չեն կարգավորումներ, նշյալ հանձնաժողովի աշխատակարգի, ինչպես նաև հանձնաժողովի կողմից վերջնական ակտը (եզրակացություն) ներկայացնելու ժամկետների վերաբերյալ:
	Ընդունվել է
11-րդ կետում կատարվել է լրացում:

	5. Հավելվածի 12-րդ կետի 9-րդ և 11-րդ ենթակետերի բովանդակությունը հաշվի առնելով անհրաժեշտ է դրանք համարակալել առանձին կետերի տեսքով:
	Ընդունվել է
Նշված ենթակետերը համարակալվել են որպես համապատասխանաբար 13-րդ և 14-րդ կետեր:

	6. Հավելվածի 12-րդ կետի 10-րդ ենթակետով նախատեսվում է, որ Հանձնաժողովը Ս և ՌՏ-ի ու ռազմական նշանակության այլ նյութատեխնիկական միջոցների ժամ​կետից շուտ հետագա շահագործման (օգտագործման) համար ոչ պիտանի դառնալու դեպ​քում ներկայացնում է առաջարկություն դրա ոչ պիտանի դառ​նալու հան​գամանքները պարզաբանելու նպատակով ծառայողական քննություն անցկաց​նելու, (…):
Վերոգրյալի կապակցությամբ հայտնում ենք, որ նախագծով նախատեսված չեն կարգավորումներ, թե Հանձնաժողովի կողմից ում կամ ինչ ընթացակարգով է ներկայացվելու ծառայողական քննություն անցկացնելու առաջարկություն:
	Ընդունվել է
12-րդ կետի 9-րդ ենթակետը խմբագրվել է:

	7. Հավելվածի 14-րդ կետում նախատեսված չեն կարգավորումներ, թե կախված օտարվող կամ ոչնչացվող միջոցի սկզբնական (վերագնահատված) գնային արժե​քից ում կողմից և ինչ կարգով են հաստատվելու Ս և ՌՏ-ի ու ռազմական նշանակության այլ նյութատեխնիկական միջոցների ոչ պի​տանի ճանաչման և դուրսգրման ակտը: 
	Ընդունվել է
16-րդ կետը խմբագրվել է:

	8. Հավելվածի 17-րդ կետում անհրաժեշտ է հանել «Վերադաս պետի կողմից» ձևակերպումը, հաշվի առնելով այն հանգամանքը, որ Ս և ՌՏ-ն ու ռազմական նշանակության այլ նյութատեխնիկական միջոցները շա​հա​գործման համար ոչ պիտանի ճանաչելու մասին ակտը՝ կախված օտարվող կամ ոչնչացվող միջոցի սկզբնական գնային արժեքից կարող է հաստատել նաև պաշտպանության նախարարը կամ ԶՈՒ ԳՇ պետը:
	Ընդունվել է

19-րդ կետը հանվել է:

	9. Հավելվածի 18-րդ կետում անհրաժեշտ է հստակեցնել, թե Ս և ՌՏ-ի ու ռազմական նշանակության այլ նյութատեխնիկական միջոցների քան​դումը, ապամոնտաժումը կոնկրետ որ դեպքերում է նախատեվում իրականացնել ՀՀ ՊՆ ստո​րա​բա​ժանման ուժերով և մի​ջոցներով և որ դեպքերում է նախատեսվում իրականացնել ՀՀ պաշտ​պա​նության նախարարության մասնագիտացված ստորաբաժանման կամ «Գնում​ների մա​սին» ՀՀ օրենքի համաձայն պայմանագրային հիմունքներով ներգրաված կազ​մա​կեր​պու​թ​յունների կողմից: 
	Ընդունվել է

19-րդ կետում կատարվել է լրացում:

	10. Հավելվածի 19-րդ կետով նախատեսվում է, որ Ս և ՌՏ-ի ու ռազմական նշանակության այլ նյութատեխնիկական միջոցների քանդման, ապամոնտաժման կամ ոչնչացման համար Ս և ՌՏ-ն ու ռազմական նշանա​կության այլ նյութատեխնիկական միջոցները հաշվա​ռող և շահագործող ՊՆ ստորա​բաժանման հրամանատարի (պետի) հրամանով ստեղծ​վում է հանձնաժողով, սակայն նախագծով նախատեսված չեն հանձնաժողովի կազմի և աշխատակարգի վերաբերյալ կարգավորումներ:

	Ընդունվել է

20-րդ կետում կատարվել է լրացում:

	11. Հավելվածի 23-րդ կետով նախատեսվում է, որ քրեական գործի առկայության ժամանակ, դատա​րա​նի օրինական ուժի մեջ մտած դատավճիռը հիմք են հանդիսանում այդ Ս և ՌՏ-ի ու ռազմական նշանակության այլ նյութա​տեխնիկական միջոցների օտարմանը ներ​կայաց​նելու համար:


Վերոգրյալի համատեքստում հայտնում ենք, որ նշյալ ձևակերպումը հստակեցման կարիք ունի, քանի որ այն ընդհանրական է և որոշակի չէ, մասնավորապես առաջարկվող կարգավորմամբ պարզ չէ, թե կոնկրետ որ քրեական վարույթներով, կամ ում նկատմամբ օրինական ուժի մեջ մտած դատավճիռները կարող են հիմք հանդիսանալ Ս և ՌՏ-ի ու ռազմական նշանակության այլ նյութա​տեխնիկական միջոցների օտարմանը ներ​կայաց​նելու համար, ինչպես նաև «քրեական գործ»  եզրույթը անհրաժեշտ է փոխարինել «քրեական վարույթ» եզրույթով՝ նկատի ունենալով 2022 թվականի հուլիսի 1-ին ուժի մեջ մտած քրեական օրենսգրքի կարգավորումները:       
	Ընդունվել է

24-րդ կետը հանվել է, քանի որ այն փաստացի կրկնում է 18-րդ կետը:

	2. Ֆինանսների նախարարություն


	04.07.2023թ.

	
	N 01/11-1/13095-2023

	Դիտողություններ և առաջարկություններ չկան:
	Ընդունվել է

	3. Տարածքային կառավարման և ենթակառուցվածքների նախարարություն


	15.08.2023թ.

	
	N ԳՍ//24578-2023

	Դիտողություններ և առաջարկություններ չկան:
	Ընդունվել է

	4. Բարձր տեխնոլոգիական արդյունաբերության նախարարություն


	
25.08.2023թ.

	
	
N 01/17.1/8249-2023

	Դիտողություններ և առաջարկություններ չկան:
	
Ընդունվել է

	5. Վարչապետի աշխատակազմի իրավաբանական վարչություն

	
15.09.2023թ.

	
	N 02/10.39/32031-2023

	1. Նախագծի 5-րդ կետի համաձայն՝ շահագործման համար ոչ պիտանի ճանաչված սպառազինությունը, ռազմական տեխնիկան ու ռազմական նշանա​կության այլ նյութատեխնիկական միջոցները (այսուհետ՝ Միջոցներ) ենթակա են օտարման կամ ոչնչացման, եթե այլ բան սահմանված չէ  ՀՀ կառավարության որոշ​մամբ: Պարզաբանված չէ նման դրույթ նախատեսելու անհրաժեշտությունը: 

2. Նախագծի 11-րդ կետի համաձայն՝ իրավասու հրամանատարի հրամանով ստեղծվում է Միջոցների դուրսգրման (ոչնչացման) հանձնաժողով, որի կազ​մում ընդգրկվում են նաև այլ պետական մարմինների կամ կազ​մա​կեր​պությունների համապա​տասխան մաս​նա​գետ​ներ (փոր​ձա​գետներ): Վերոնշյալ ձևակերպումից պարզ չէ, թե ի՞նչ այլ պետական մարմինների և կազմակերպությունների մասին է նշումը, բացի այդ պարզաբանված չէ, թե ինչպե՞ս է կատարվելու մասնագետների (փորձագետների) ընտրությունը:

3. Նախագծի մի շարք կետերով (10, 11, 20) ՀՀ ՊՆ համապատասխան ստորաբաժանման հրամանատարներին լիազորվում է ընդունել Միջոցների դուրսգրման, քանդման, ապամոնտաժման կամ ոչնչացման գործընթացը կազմակերպող հրամաններ, որի պարագայում որոշակիացված չէ, թե օրենքով իրեն տրված ո՞ր լիազորության շրջանակներում է նման կարգավորումներ սահմանված:

4. Նախագծի 14-րդ կետի համաձայն՝ դուրսգրման ակտը ստորագրող հանձնաժողովի անդամները պատասխանատու են ոչ պիտանի ճանաչված նյութական միջոցների վիճակի մասին ճշգրիտ եզրակացություն կազմելու և դրանց հետագա ճակատագրի (օգտագործման) որոշման ճշտության համար, սակայն պարզ չէ, թե ի՞նչ պատասխանատվության մասին է նշումը: 
5. Նախագծով նախատեսվում է սահմանել Միջոցները շահագործման համար ոչ պիտանի ճանաչելու, դրանց օտարման կամ ոչնչացման կարգը, սակայն Նախագծում վերոնշյալ բաղադրիչները հստակ տարանջատված չեն և կրում են ընդհանրական բնույթ: Օրինակ՝ Նախագծով նախատեսված չեն Միջոցների օտարման հստակ կառուցակարգ:  
	
Ընդունվել է
5-րդ կետը խմբագրվել է:

Ընդունվել է 

11-րդ կետը խմբագրվել է:

Ընդունվել է ի գիտություն
«Զորամասերի և զինվորական հաստատությունների կարգավիճակի մասին» օրենքի 4-րդ հոդվածի 6-րդ մասի համաձայն՝ զորամասի կողմից իրեն հանձնված (ամրացված) գույքի նկատմամբ իրավունքը ներառում է գույքն ինքնուրույն օգտագործելու և տիրապետելու իրավունքը:

Ընդունվել է 

14-րդ կետը հանվել է:

Ընդունվել է 

Կարգի մի շարք կետեր խմբագրվել են, ինչպես նաև 22-րդ կետի համաձայն՝ դուրս գրված Ս և ՌՏ ու ռազմական նշանակության այլ նյութատեխնիկական միջոցների օտարումն իրականացվում է ՀՀ կառավարության 15.04.2021թ. N 587-Ն որոշման համաձայն, որումն սահմանված են օտարման կառուցակարգերը:


	6. Վարչապետի աշխատակազմի պետաիրավական վարչություն

	
15.09.2023թ.

	
	N 02/10.39/32031-2023

	1. Նախագծով հաստատվող հավելվածի (այսուհետ՝ հավելված) 5-րդ կետով սահմանվում է, որ շահագործման համար ոչ պիտանի ճանաչված Ս և ՌՏ-ն ու ռազմական նշանա​կության այլ նյութատեխնիկական միջոցները ենթակա են օտարման կամ ոչնչացման, եթե այլ բան սահմանված չէ Կառավարության որոշ​մամբ: Այս առումով, հարկ ենք համարում ընդգծել, որ «Պաշտպանության մասին» ՀՀ օրենքը Կառավարությանը  վերապահել է հաստատելու համապատասխան միջոցների օտարման կամ ոչնչացման կարգը: Հետևաբար, ոչ պիտանի ճանաչված Ս և ՌՏ-ն ու ռազմական նշանա​կության այլ նյութատեխնիկական միջոցները պետք է ենթակա լինեն կա՛մ օտարման կա՛մ ոչնչացման, և օրենքի լիազորող նորմի շրջանակներից դուրս Կառավարության որոշմամբ այլ բան սահմանվել չի կարող:  

2. Հավելվածի 16-րդ կետով սահմանվում է, որ Ս և ՌՏ-ի ու ռազմական նշանակության այլ նյութատեխնիկական միջոցների ոչ պի​տանի ճանաչման և դուրսգրման ակտը ստո​րագրվում է Ս և ՌՏ-ի ու ռազ​մական նշա​նակության այլ նյութատեխնիկական միջոցների ոչ պիտանի ճանաչման և դուրս​գրման հանձնաժողովի նախագահի և անդամների կողմից, գրավոր համաձայնեցվում է իրավասու հրամանատարի (պե​տի) հետ և հաս​տատվում է Ս և ՌՏ ու ռազմական նշանակության այլ նյութատեխնիկական միջոցների տվյալ տեսակի կառավարման քաղաքականություն իրա​կա​նաց​նող ՀՀ ՊՆ կամ ԶՈՒ ԳՇ կառուցվածքային ղեկավարի կողմից՝ համապատասխան միջոցի վերագնահատված արժեքը 5 մլն դրամը չգերազանցելու դեպքում, կամ ԶՈՒ գլխավոր շտաբի պետի կող​մից՝ համապատասխան միջոցի վերագնահատված արժեքը 5 մլն դրամը գերազանցելու դեպքում: Նախ պարզաբանման կարիք ունի այն, թե ինչ է ենթադրելու համապատասխան ակտն իրավասու հրամանատարի (պե​տի) հետ գրավոր համաձայնեցնելու գործընթացը: Մասնավորապես, պարզ չէ, թե արդյոք վերջինիս կողմից համաձայնություն չտալն արգելափակելու է հետագա գործընթացը և, եթե այո՛, ապա որոնք ենք լինելու հաջորդող քայլերը:
Միաժամանակ, պարզաբանման կարիք ունի ակտը հաստատող պաշտոնատար անձանց՝ համապատասխան միջոցի վերագնահատված արժեքի չափով պայմանավորված տարբերակումը: 

Սույն կետի դիտարկումները վերաբերելի են նաև հավելվածի 17-րդ կետին: 

3. Հավելվածի 22-րդ կետով սահմանվում է, որ Ս և ՌՏ-ի ու ռազմական նշանակության այլ նյութատեխնիկական միջոցների քանդ​​ման, ապամոնտաժման կամ ոչնչացման արձանագրությունը ստո​րագրում են հանձ​նաժողովում (այդ գործողություներում) ներգրաված անձինք և հաս​տատ​վում ՊՆ ստո​րաբաժանման կամ մասնագիտացված ստորաբաժանման, կամ «Գնում​ների մա​սին» օրենքի համաձայն ներգրաված կազմկերպության ղեկավարի կողմից: Ի վերջո, պարզ չէ, թե ինչ սկզբունքով է որոշվելու, թե ով է հաստատելու համապատասխան արձանագրությունը: 

4. Հավելվածի 26-րդ կետով սահմանվում է, որ ՀՀ ՊՆ, ԶՈՒ ԳՇ կառուցվածքային ստորաբաժանումների ղեկավարներին թույ​լատրվում է դուրս գրված օտարման կամ ոչնչացման ենթակա Ս և ՌՏ-ն ու ռազմական նշա​​նա​կության այլ նյութատեխնիկական միջոցները կազմաքանդել՝ հետագայում պի​տա​նի պահեստամասերը (սարքավորումները, սարքերը, հանգույցները) օգտագործելու նպա​տակով՝ համաձայնեցնելով տվյալ միջոցի կառավարման քաղաքականությունն իրա​կա​նացնող ՀՀ ՊՆ կամ ԶՈՒ ԳՇ կառուցվածքային ստորաբաժանման ղեկավարի հետ: Այս առումով պարզաբանման կարիք ունի այն, թե ինչ է իրենից ենթադրելու համապատասխան ստորաբաժանման ղեկավարի կողմից համաձայնություն տալը կամ չտալը, արդյոք վերջինիս կողմից համաձայնություն չտալն արգելափակելու է հետագա գործընթացը: 
	
Ընդունվել է

5-րդ կետը խմբագրվել է:
Ընդունվել է

15-րդ կետը խմբագրվել է, 16-րդ կետը հանվել է:

Ընդունվել է

21-րդ կետը խմբագրվել է:

Ընդունվել է

26-րդ կետը հանվել է:


